
4. október 2022 
Skýrsla stjórnar 

Foreldrafélag leikskólans Lyngholts 
Starfsárið 2021-2022 

 
 

Hér er skráð það starf sem foreldrafélagið hefur unnið á tímabilinu. Covid-19 litaði starfsemina 
að einhverju leyti á fyrri hluta tímabils.  

• Á fyrsta fundi nýskipaðrar stjórnar var ákveðið að formaður yrði Regína Björk og 
gjaldkeri Benjamín Hrafn. Anna Sigrún, Selma Hrönn og Þórður Vilberg voru nýir 
meðlimir stjórnar auk þess sem Þórður var settur ritari stjórnar. 

• Íþróttahúsið hefur að mestu verið opið fyrir leikskólabörn og foreldra á laugardögum 
frá kl. 10-11 á skólaárinu nema þegar var lokað vegna covid, að hluta fyrir áramót og 
aftur í janúar til 5. febrúar. Aðrar undantekningar voru ef salurinn var lokaður vegna 
þorrablóts eða íþróttamóta og það þá tilkynnt á facebooksíðu foreldra.  

• Í kjölfar umræðu um tímasetningu sumarlokunar leikskólans og óánægju foreldra um 
að lokun stæði til í júní annað árið í röð, sendi stjórn félagsins formlegt erindi til 
fræðslustjóra Fjarðabyggðar í nóvember 2021 þar sem óskað var eftir endurumfjöllun 
fræðsluráðs á lokuninni. Samþykkti ráðið tillögur og niðurstaðan var sumarfrí í júlí 
2022. 

• Ekkert varð af ljósatendrun jólatrés hjá Fjarðabyggð vegna covid og því kom 
foreldrafélagið ekki að slíku að þessu sinni. Ekkert varð af piparkökumálun heldur af 
sömu ástæðu. 

• Í desember kíktu jólasveinar á vegum foreldrafélagsins í heimsókn á leikskólann með 
gjafir fyrir börnin. Þeim var skutlað af lögreglunni og vakti það bæði lukku og spennu 
hjá börnunum.  

• Jólagjöfin í ár voru tannburstar frá Jóni tannlækni og bækur/litabækur. 

• Í janúar bauð foreldrafélagið foreldrum aðgang að rafbókinni „Skynjunarleikir“ eftir 
Sigrúnu Yrju Klörudóttur. Var það gert vegna þess hve fáa viðburði félagið gat haldið í 
ljósi covid.  

• Félagið stóð fyrir páskaeggjaleit 9. apríl á lóð leikskólans sem heppnaðist vel og var 
mjög góð þátttaka. 

• Félagið útvegaði ljósmyndara og skipulagði hópmyndatökur á öllum deildum 
leikskólans í byrjun júní.  

• Lokahóf íþróttaskólans var einfalt í sniðum: búningar, tónlist og andlitsmálning. Vel 
sótt. 

• Félagið sá fyrir pylsum á grillið á sumarhátíð leikskólans og þar sem ný viðbygging var 
formlega vígð sama dag, afhenti stjórnin leikskólanum veglega gjöf sem samanstóð af 
allskyns þroskaleikföngum og þarfavörum sem nýtast vel í starfi leikskólans.  

• Venju samkvæmt fengu öðlingar tré í útskriftargjöf frá Blómahorninu. 

• Í september hvatti félagið foreldra til að heimsækja Melarétt í Fljótsdal með börnin og 
taka þátt í barnakór undir stjórn Benjamíns.  
 

Stjórnin þakkar fyrir starfsárið sem er að líða með von um fleiri samverustundir og viðburði 
á því næsta. 


